
 

 

 

 
SHOQËRIA RAJONALE UJËSJELLËS KANALIZIME KORÇË SH.A. 

 

Nr. _____ Prot.             Data ___.___.2026 

 

PROCESVERBAL – Tipi i kontratës - Mall  

 

PËR ARGUMENTIMIN DHE MIRATIMIN E SPECIFIKIMEVE TEKNIKE DHE 

KRITEREVE PËR KUALIFIKIM   

(Ky procesverbal është për efekt publikimi bashkë me dokumentet e tenderit) 

 

 

OBJEKTI I PROCEDURËS: “Blerje matësa mekanikë”. 

 

KODI PËRKATËS NË FJALORIN E PËRBASHKËT TË PROKURIMIT (CPV): Matës 

të Ujit-38421100-3 

 

VLERA E FONDIT LIMIT: 5,591,578.80 (pesë milion e pesqind e nëntëdhjetë e një mijë e 

pesqind e shtatëdhjetë e tetë pikë tetëdhjetë) Lekë pa TVSH. 

 

Në bazë të nenit 21, pika 2, të Ligjit Nr.162/2020 “Për prokurimin publik” te ndryshuar, nenit 2 

germa c dhe nenit 78, pika 2, të VKM Nr. 285, datë 19.05.2021 “Për miratimin e rregullave të 

prokurimit publik” te ndryshuar, autoriteti/enti kontraktor Shoqeria Rajonale Ujesjelles 

Kanalizime Korce Sh.a., ka hartuar procesverbalin për argumentimin dhe miratimin e 

specifikimeve teknike dhe kritereve për kualifikim për procedurën e sipërcituar, me përmbajtjen 

si më poshtë: 

 

I. KRITERET E VEÇANTA TË KUALIFIKIMIT 

1. Kandidati/ofertuesi duhet të dorëzojë: 

a. Formularin Përmbledhës të Vetëdeklarimit, sipas shtojcës 9 



b. Sigurimin e Ofertës, sipas Shtojcës 4; në vlerën 111,831.57  (njëqind e njëmbëdhjetë mijë e 

tetëqind e tridhjet e një pikë pesëdhjetë e shtatë), Lekë. 

 

Argumentimi: Kërkesat e mësipërme bazohen në nenet 76, 82 dhe 83 të LPP, nenit 26, të VKM 

nr. 285, datë 19.05.2021 “Për miratimin e rregullave të prokurimit publik”, i ndryshuar. 

 

2.1  Kapaciteti ekonomik dhe financiar:         

2.1.1. Për të provuar kapacitetet financiare dhe ekonomike, operatorët ekonomikë duhet të 

paraqesin vërtetim për xhiron vjetore për vitet financiare 2023, 2024, dhe 2025 lëshuar nga 

administrata tatimore, ku vlera e xhiros në të paktën 1 (një) nga vitet e periudhës së kërkuar, duhet 

të jetë jo më e vogël se 40 % e fondit limit të kontratës që prokurohet. 

Kur oferta paraqitet nga një bashkim operatorësh, ky kusht, plotësohet nga të gjithë anëtarët e 

bashkimit, në raport me përqindjen e pjesëmarrjes së tyre në bashkim. 

 

Argumentimi:  

Kërkesa e mësipërme bazohet në nenin 77 pika 1/b dhe 3 të ligjit nr.162/2020 “Për Prokurimin 

Publik1” në të cilët përcaktohet se, citojmë: “1. Autoritetet ose entet kontraktore përcaktojnë 

kërkesat për kualifikim për operatorët ekonomikë bazuar në: b) gjendjen ekonomike dhe 

financiare;... 3. Në lidhje me situatën ekonomike dhe financiare, autoritetet ose entet kontraktore 

mund të vendosin kërkesa që garantojnë se operatorët ekonomikë kanë kapacitetin e nevojshëm 

ekonomik dhe financiar për të zbatuar kontratën. Për këtë qëllim autoritetet ose entet kontraktore 

mund të kërkojnë në veçanti që operatorët ekonomikë të kenë një xhiro vjetore minimale të caktuar. 

Gjithashtu, autoritetet ose entet kontraktore mund të kërkojnë që operatorët ekonomikë të japin 

informacione në bilancet e tyre vjetore që të tregojnë raportet ndërmjet aktivit dhe pasivit. Xhiroja 

vjetore minimale që kërkohet nga operatorët ekonomikë nuk mund të tejkalojë dyfishin e vlerës 

së parashikuar të kontratës.” 

 

Në nenin 43 “Kërkesat për kapacitetet ekonomiko - financiare” të Vendimit të Këshillit të 

Ministrave me nr. 285, datë 19.5.2021 “Për miratimin e rregullave të Prokurimit Publik” ndër të 

tjerash përcaktohet se, citojmë: “1. Autoriteti/enti kontraktor, për të provuar kapacitetet financiare 

dhe ekonomike, kërkon kopje të deklaratave të xhiros vjetore të realizuar nga operatori ekonomik 

dhe, sipas rastit të xhiros që mbulon kontrata, për një periudhë maksimumi deri në 3 (tre) vitet e 

fundit financiare..” 

2. Vlera e xhiros minimale vjetore që u kërkohet operatorëve ekonomikë nuk mund të tejkalojë: c) 

40 % të vlerës së parashikuar të kontratës, në procedurat e prokurimit nën kufirin e ulët 

monetar, dhe në kontratat e shërbimit me natyrë intelektuale, ku nuk mbizotërojnë aspektet fizike 

të veprimtarisë dhe që kërkojnë ekspertizë të posacme 

3. Kërkesa për plotësimin e kapaciteteve financiare konsiderohet e përmbushur nëse operatorët 

ekonomikë arrijnë vlerën e xhiros minimale, në të paktën një vit të periudhës së kërkuar nga 

autoriteti/enti kontraktor. 



 

Në nenin 55 “Proçedurë e hapur e thjeshtuar” të Vendimit të Këshillit të Ministrave me nr. 285, 

datë 19.5.2021 “Për miratimin e rregullave të Prokurimit Publik” (i ndryshuar) ndër të tjerash 

përcaktohet se, citojmë: “Kërkesat ekonomike financiare duhet të kërkohen në raport me objektin 

e prokurimit, duke marrë në konsideratë që plotësimi i këtyre kërkesave mund të bëhet vetëm me 

paraqitjen e xhiros vjetore të realizuar nga operatorët ekonomikë. Vlera e xhiros së kërkuar në 

këtë lloj procedure prokurimi nuk mund të tejkalojë 40% të vlerës së përllogaritur të kontratës, 

sipas parashikimeve në nenin 43, të këtyre rregullave.”  

 

Ndërsa në nenin 88 “Bashkimi i operatorëve ekonomikë” të Vendimit të Këshillit të Ministrave 

me nr. 285, datë 19.5.2021 “Për miratimin e rregullave të Prokurimit Publik” (i ndryshuar) ndër 

të tjerash përcaktohet se, citojmë: 

“3. Secili prej anëtarëve të këtij bashkimi duhet të përmbushë kërkesat e parashikuara në nenin 

76, të LPP-së, dhe ato të përcaktuara në dokumentet e tenderit. Kërkesat pёr kualifikim: 

ekonomike, financiare, profesionale dhe ato teknike, duhet të përmbushen nga i gjithë bashkimi, 

në përputhje me përqindjen dhe/ose natyrёn e pjesëmarrjes në punë, shërbim apo furnizim, të 

përcaktuara në aktmarrëveshje.”  

 

Sa me siper autoriteti kontraktor gjykon që të kërkojë xhiron vjetore për vitet financiare 

2023,2024,2025, lëshuar nga administrata tatimore, ku vlera e xhiros në të paktën 1 (një) nga vitet 

e periudhës së kërkuar, duhet të jetë jo më pak se 40 % e vlerës së parashikuar të kontratës që 

prokurohet, vlerë kjo e kërkuar brenda masës së përcaktuar në dispozitat nënligjore të sipërcituara. 

Në rast se oferta paraqitet si bashkim operatorësh ekonomikë, në zbatim të pikës 3 të nenit 88 të 

VKM-së nr. 285, datë 19.5.2021, vlera e xhiros duhet të përmbushet në raport me përqindjen e 

pjesëmarrjes së tyre në bashkim. 

 

2.2.Kapaciteti teknike:   

2.2.1 Operatori ekonomik duhet të paraqesë dëshmi për furnizimet e mëparshme të ngjashme, të 

kryera gjatë tre viteve të fundit nga data e shpalljes së njoftimit të kontratës, në një vlerë jo më të 

vogël  se 20 % të vlerës së fondit të limit të kësaj kontrate. 

Për të vërtetuar përvojën e mëparshme të ngjashme, operatorët ekonomikë duhet të paraqesin 

dëshmitë e mëposhtme:  

a) për përvojën e mëparshme të realizuar me sektorin publik, operatori ekonomik duhet të 

paraqesë vërtetime të lëshuara nga një ent publik për përmbushjen me sukses të kontratës, ku 

të shënohen vlera, afati i përfundimit të kontratës dhe fatura tatimore të shitjes, të plotësuara 

sipas kërkesave të legjislacionit në fuqi, ku shënohen datat, shumat dhe sasitë e mallrave të 

furnizuara  

ose  

 

b) për përvojën e mëparshme të realizuar me sektorin privat, operatori ekonomik duhet të 

paraqesë fatura tatimore të shitjes, të plotësuara sipas kërkesave të legjislacionit në fuqi, dhe 



të deklaruara në organet tatimore, ku shënohen datat, shumat dhe sasitë e mallrave të 

furnizuara. 

 

Argumentimi: Kërkesa e mësipërme është përcaktuar bazuar në nenin 77 të ligjit nr. 162, datë 

23.12.2020 “Për prokurimin publik”  neni 40, pika 4), të VKM nr. 285, datë 19.05.2021 “Për 

miratimin e Rregullave të Prokurimit Publik”. Me anë të këtij kriteri kërkohet që operatorët 

ekonomikë të dëshmojnë që kanë përvojën e nevojshme për të zbatuar kontratën, prandaj është 

kërkuar që furnizimet  e mëparshme të ngjashme të jenë ne vlerën jo më pak se  40%  të vlerës së 

fondit limit, që është brenda vlerës kufi të përcaktuar në nenin e sipërcituar. 

 

2.2.2. Operatori ekonomik duhet te paraqese Autorizim nga prodhuesi ose distributori i autorizuar 

nga prodhuesi për mallrat e  kërkuara. Ne rast se do të paraqitet autorizim nga distibutori i 

autorizuar duhet të vertetohet lidhja midis distributorit të autorizuar  dhe prodhuesit.  Autorizimi 

duhet të përmbajë  të dhëna të plota të prodhuesit si: telefon, fax, e-mail, website, kjo e nevojshme 

për Autoritetin Kontraktor në rast verifikimi nga ana e tij. 

Kërkesa e mësipërme është përcaktuar bazuar në ligjin nr.162/2020, neni 73 datë 23.12.2020”Për 

Prokurimin Publik”, VKM nr. 285, datë 19.05.2021 “Për miratimin e Rregullave të Prokurimit 

Publik” si dhe me rekomandimin e APP,  datë 20.03.2018, prot 3341/1. Njësia e Prokurimit gjykon 

se kriteri  mbi paraqitjen e Autorizimit të Prodhuesit ose nga Distributori i Autorizuar nga 

Prodhuesi është në përpjestim dhe i lidhur ngushtë me objektin e kontratës si dhe në përputhje me 

dispozitat ligjore të sipërcituara. Autoriteti kontraktor, duke qenë se është përfituesi direkt i 

kontratës objekt prokurimi, është në të drejtën e tij të garantohet se operatorët ekonomikë 

pjesëmarrës dëshmojnë origjinalitetin e mallrave të furnizuara, e rrjedhimisht mund t’u kërkojë 

ofertuesve të paraqesin dokumentacion lidhur me origjinën e mallrave të lëshuara direkt nga 

prodhuesi. Pra nëpërmjet vendosjes së kriterit të sipërpërmendur AK garantohet dhe fiton siguri se 

operatori ekonomik kontraktues do të furnizojë dhe do të përmbushë kontratën me sukses. 

2.2.3. Operatori ekonomik duhet të paraqesë katalog /skede teknike të lëshuar/publikuar nga 

prodhuesi, për mallrat që oferton duke shënuar/markuar në mënyrë të qartë dhe të dallueshme 

secilin nga artikujt e ofruar sipas modelit të deklaruar dhe specifikimet përkatëse sipas të dhënave 

në DST. (Katalogu/skeda teknike duhet të përmbajë karakteristikat teknike të cdo artikulli që është 

objekt i prokurimit me qëllim që Autoriteti Kontraktor të gjykojë nëse malli i ofruar plotëson 

kërkesat teknike të përcaktuara në dokumentet e tenderit. Kataloget duhet te jene te perkthyer ne 

gjuhen shqipe.  

Argumentimi: Paraqitja e ketyre dokumenteve eshte vlerësuar si e nevojshme pasi në objekt kemi 

Matësa Uji Mekanikë , bazuar në nenin 40 pika 6 të  VKM-së Nr.285 datë 19.05.2021“Për 

Miratimin e Rregullave të Prokurimit Publik”, duhet që këto artikuj të plotësojnë parametrat dhe 

standartet e kërkuara në specifikimet teknike e përcaktuara në objektin e kontratës,  

Vendosja e kriterit për paraqitjen e katalogut ose fragmenteve të katalogut të prodhuesit është 

i domosdoshëm për disa arsye të rëndësishme që ndikojnë në cilësinë e procesit të blerjes dhe 



realizimit të furnizimit te mallrave. Ky kriter ka për qëllim të sigurojë transparencën, cilësinë dhe 

kujdesin ndaj specifikimeve teknike dhe standardeve të kërkuara. Paraqitja e katalogut ose 

fragmenteve të katalogut të prodhuesit jep një informacion të qartë në lidhje me mallrat që do të 

ofrohen. Ky informacion përfshin të dhëna të detajuara rreth materialeve dhe karakteristikave të 

mallrave. Kjo siguron që Autoriteti te kete një pamje të qartë për cilësinë dhe aftësitë e mallrave 

që ofrohen dhe mund të bëjnë një vlerësim të mirë të ofertave. Kriteri për paraqitjen e fragmenteve 

të katalogut nënkupton se operatori ekonomik është në gjendje të përmbushë specifikimet teknike 

dhe standartet e kërkuara për mallin e planifikuar. Kjo siguron që mallrat e ofruara janë të 

pajtueshme me kërkesat e tenderit dhe janë të përshtatshme për detyrën specifike.  

2.2.4. Operatori ekonomik ofertues duhet të jetë i pajisur dhe të paraqesë çertifikata të lëshuara 

nga organizmat e vlerësimit të konformitetit, të akredituara nga organizmi kombëtar akreditues, 

ose organizma ndërkombëtare akreditues, të njohur nga Republika e Shqipërisë, në përputhje me 

objektin e prokurimit, si më poshtë:  

ISO 9001:2015 “Mbi sistemet e menaxhimit të cilësisë” ose ekuivalent;  

ISO 14001-2015 “Mbi Sistemet e menaxhimit të mjedisit”  ose ekuivalent;  

Argumentim: Kërkesat e cilësisë të përcaktuara sipas pikës 2.3.10 gërma “a”- e” janë vendosur 

në mbështetje të Ligjit Nr. 162/2020 “Për Prokurimin Publik” (i ndryshuar), Neni 79, pika 1 ku 

citohet se: “Autoriteti ose enti kontraktor për të vërtetuar se punët, mallrat ose shërbimet, objekt 

prokurimi, i plotësojnë kërkesat e cilësisë, mund t’u kërkojë ofertuesve të paraqesin certifikata të 

lëshuara nga një organ i vlerësimit të konformitetit, i akredituar nga organizmi kombëtar i 

akreditimit ose organizma ndërkombëtarë akreditues, të njohur nga Republika e Shqipërisë”, si 

dhe ne zbatim te Neni 44, pika 1 dhe pika 3 të VKM Nr. 285, datë 19.05.2021 “Për miratimin e 

rregullave të prokurimit publik”, ku përcaktohet se: “Autoriteti/enti kontraktor, për të vërtetuar se 

punët, mallrat ose shërbimet, objekt prokurimi, i plotësojnë kërkesat e cilësisë, mund t’u kërkojë 

ofertuesve të paraqesin certifikata të lëshuara nga një organ i vlerësimit të konformitetit, i 

akredituar nga organizmi kombëtar i akreditimit ose organizma ndërkombëtarë akreditues, të 

njohur nga Republika e Shqipërisë, vetëm nëse ato janë të argumentuara dhe të lidhura 

ngushtësisht dhe në mënyrë të drejtpërdrejtë me objektin e prokurimit”. 

ISO 9001:2015 / ekuivalente është një seri normash dhe standartizimesh ndërkombëtare, qe i 

referohen sistemeve të menaxhimitë cilësisë, pra, të strukturave të organizimit të ndërrmarjeve 

publike dhe private, struktura të cilat këto ndërrmarje duhet t’i adoptojnë për një orientim më të 

mirë të ndërrmarjes në standartet e tregut. AK gjykon se çdo Ofertues duhet të jetë i pajisur me  

ISO 9001:2015 me qëllim efektivitetin dhe efektshmërinë në zhvillimin e veprimtarisë së tij, e cila 

do të sjellë dhe zvogëlimin e kostove. Pra ky çertifikim do të bëjë të mundur që Ofertuesit të 

ofrojnë cilësi të mirë me çmime të ulta.   

ISO 14001:2015 / ekuivalente ofron një kuadër praktik për shoqëritë që duan të menaxhojnë 

rreziqet mjedisore ekzistuese dhe potenciale. Ky sistem integrohet lehtësisht në strukturën e 

menaxhimit të biznesit për të kontrolluar impaktet që aktivitetet, operacionet, produktet dhe 



shërbimet kanë mbi mjedisin. AK gjykon se çdo Ofertues duhet të jetë i pajisur me ISO 

14001:2015 me qëllim që veprimtaria e ushtruar nga ana tij (në rastin konkret realizimi i punës 

objekt prokurimi) të identifikojë impaktin në mjedis gjatë aktivitetit të saj si dhe të përmirësojë 

performancën mjedisore duke zbatuar një qasje sistematike. Pra ky çertifikim do të bëjë të mundur 

që Ofertuesit të ushtrojnë veprimtarinë duke pasur në konsideratë parimin e mbrojtjes së mjedisit. 

2.2.5. Operatori ekonomik duhet të paraqesë në sistemin elektronik një  deklaratë me anë të së 

cilës duhet të deklarojë se në momentin e dorëzimit të mallit pranë AK do të paraqesë  çertifikatën 

origjinale të origjinës së mallrave (CE) ose fotokopje të noterizuar të saj. 

Argumentimi: Kërkesa e mësipërme është përcaktuar bazuar në ligjin nr.162/2020, datë 

23.12.2020”Për Prokurimin Publik”, si dhe me rekomandimin e APP,  datë 20.03.2018, prot 

3341/1, si dhe njoftimit të APP-së nr.prot 7459/4, datë 25.05.2021. 

Vendosja e kriterit të mësipërm mbi paraqitjen e certifikatës origjinale të origjinës së mallrave në 

momentin e dorëzimit të mallrave ka për qëllim per te vertetuar origjinen e mallit te ofertuar, për 

të garantuar se produktet do jenë të njëjta  të të njëjtit prodhues që do të paraqesë në sistemin 

elektronik si dhe  per te bere te mundur gjurmimin e prodhuesit,emri dhe adresa e te cilit duhet te 

jete e njejta me emrin dhe adresen e stampuar ne trupin e produktit,per te shmangur fallsifikimin 

e produkteve.  

2.2.6. Për produktet e kërkuara në proçedurën objekt prokurimi operatori ekonomik duhet të 

paraqesë çertifikatë aprovimi  MID (ose ekuivalente)  të prodhuesit. Në rast se certifikata është në 

gjuhe të huaj operatori ekonomik duhet të  paraqesë çertifikatën përkatëse (të përkthyer dhe të 

noterizuar). 

Argumentimi: Kërkesa e mësipërme është përcaktuar bazuar në nenin 79 të ligjit nr.162/2020, 

datë 23.12.2020 ”Për Prokurimin Publik”, si dhe bazuar në nenin 44 të VKM nr. 285, datë 

19.05.2021 “Për miratimin e Rregullave të Prokurimit Publik”. MID- eshte certifikate e bazuar ne 

Direktiven e Instrumenteve te Matjes e cila nenkupton Miratimin e tipit te matesit dhe Vleresimin 

e Sistemit te Kontrollit te Cilesise se Prodhimit. Paisja me kete certifikate nenkupton qe prodhuesi 

e ka te aprovuar tipin e matesit, dhe gjithashtu ka te vleresuar sigurine e cilesise nga nje trupe 

notifikuse e miratuar Europiane,ne menyre periodike, dhe mund te vendosi ne produkt MID, per 

te shmangur produktet me MID fallse apo te modifikuar). 

2.2.7. Operatori ekonomik per produktet e kerkuara objekt prokurimi te paraqese Certifikate 

Konformiteti OIML (ose ekuvalente) sipas R49/2006,sipas rekomandimeve te Organizates 

Nderkombetare te Metereologjise Ligjore.Në rast se certifikata është në gjuhe të huaj operatori 

ekonomik duhet të  paraqesë çertifikatën përkatëse (të përkthyer dhe të noterizuar). 

Argumentimi: Kërkesa e mësipërme është përcaktuar bazuar në nenin 79 të ligjit nr.162/2020, 

datë 23.12.2020”Për Prokurimin Publik”, si dhe bazuar në nenin 44 të VKM nr. 285, datë 

19.05.2021 “Për miratimin e Rregullave të Prokurimit Publik”. 



Kjo certifikate tregon perputhshmerine e mallrave te ofertuar  me rekomandimet e Organizates 

Nderkombetare te Metrologjise Ligjore,konkretisht per matesit e ujit. 

Në të gjitha rastet kur përmendet çertifikatë ,markë,emër i veçantë ,patentë,vizatim ose 

tip,origjine specifike,prodhues ose sipërmarrës pranohet edhe ekuivalent i tyre. 

Të gjitha dokumentet duhet të jenë origjinale ose kopje të noterizuara. Rastet e 

mosparaqitjes së një dokumenti, ose dokumente false dhe të pasakta, konsiderohen kushte 

për skualifikim. 

II. Argumentimi i specifikimeve teknike 

Në përputhje me parashikimet e nenit 4, pika 38/b dhe nenit 36,  të LPP, si dhe nenit 40, pika 2, të 

VKM nr. 285, datë 19.05.2021, “Për miratimin e rregullave të prokurimit publik”, Specifikimet 

Teknike të mallrave objekt  prokurimi, janë përshkruar saktë dhe plotësisht, duke krijuar kushte 

për konkurrencë të paanshme dhe të hapur midis të gjithë kandidatëve dhe ofertuesve. Në 

Specifikimet Teknike, nuk është  përshkruar asnjë markë, specifike prodhimi ose burim ose proces 

i veçantë, që karakterizon produktet ose shërbimet e ofruara nga një Operator specifik Ekonomik 

ose ndonjë markë tregtare, patentë, tip ose origjinë ose prodhim specifik, për të favorizuar ose 

eliminuar ndërmarrje ose produkte të caktuara.  Specifikimet teknike u hartuan nga grupi i punes 

i ngritur me urdherin e titullarit të Autoritetit Kontraktor Nr. 981/1 Prot, datë 16.09.2026  

NJESIA E PROKURIMIT 


